Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 10fed o Ionawr 2017, yn Ystafell Glaslyn, Y Ganolfan, Porthmadog.
Presennol: Cynghorwyr: Selwyn Griffiths (Cadeirydd), Angharad Ab Iorwerth, Simon Brooks, Melfyn Edwards, Alwyn Gruffydd, Carol Hayes, Jason Humphreys, Bethan O. Rees-Jones, D. Ifor Jones, Gwilym Jones, Dafydd Prichard, R. Elwyn Thomas,  Ken Williams, Richard Williams.
Ymddiheuriadau:  Cynghorwyr Gavin Buckley.
Adroddiad y Cadeirydd:

Croesawyd pawb i gyfarfod cyntaf 2017 gan ddymuno Blwyddyn Newydd Dda i bawb.
Roedd nifer o deuluoedd wedi cael profedigaeth  ers y cyfarfod diwethaf efo sawl person ifanc wedi eu colli. Estynnwyd cydymdeimlad i bawb oedd wedi colli anwyliaid.
Rhannwyd dyddiadau am sawl cyfarfod sydd wedi bod ar y rhaglen ers peth amser :
19.1.17 – Mike German CEO Gogledd Cymru , Nat West – Y Ganolfan 2:00-3:00.

31.1.17 - Cyfarfod llawn i drafod rheolaethau traffic Bank Place- Y Ganolfan 7:00 - Cyllid ac Eiddo i ddilyn.
3.2.17 – Leanne Wood, Liz Saville Roberts – Tŷ Moelwyn – Y Ganolfan 11:30 yb.

9.2.17 – Comisiwn Ffiniau- Caernarfon

16.2.17 – Trefnwyr Gŵyl Rhif 6 – Y Ganolfan 2:00

Apeliwyd am gefnogaeth i’r cyfarfodydd yma, gan fod rhai ohonynt wedi cymryd amser maith i ddwyn ffrwyth.
Yn ystod y cyfarfod cyfeiriodd y Cadeirydd at Kathryn Cummings- gohebydd o;r Cambrian News sydd wedi bod yn mynychu ac adrodd am y cyfarfodydd Cyngor Tref ers rhai blynyddoedd. Dymunodd yn dda i Kathryn yn ei swydd newydd efo Betsi Cadwaladr gan ddiolch iddi am ei gwaith yn lleol. Bydd yn diolch iddi yn swyddogol ar ran y Cyngor Tref.
264. Cadarnhau cywirdeb cofnodion y cyfarfod diwethaf  (13eg o Ragfyr 2016).
Penderfynwyd : Ar ôl ychwanegu ‘cyflwynwyd cytundeb drafft i’w ystyried’ yng nghofnod 230, cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.
265. Cyfle i’r Cynghorwyr ddatgan diddordeb.
· Cyng. Angharad ab Iorwerth – gohebiaeth Guto Bebb a Leanne Wood – Tŷ Moelwyn
· Cyng. Bethan O Rees Jones - gohebiaeth Capel Salem a chais cynllunio hwyr.
Materion Gerbron:
266. Adran Economi Cyngor Gwynedd – Cyng. Angharad ab Iorwerth.

Adroddodd y Cyng. Ab Iorwerth fod angen cefnogaeth i warchod y dref fel y mae hi. Mae hyn fwyfwy yn bwysig o ystyried y datblygiadau sydd ar y gweill tu allan i’r dref. Teimlai yn gryf y dylai Adran Economi Cyngor Gwynedd fod yn gweithio yn galed i sicrhau fod unrhyw ddatblygiadau tu allan i’r dref ddim yn effeithio yn negyddol ar Stryd Fawr y dref. Dylent roi blaenoriaeth i lenwi siopau gwag y dref  ac i hyrwyddo’r dref i siopau annibynnol. Dylid cael rhaglen mentora ar gyfer pobl ifanc er mwyn eu helpu i fagu sgiliau a hyder i redeg busnes. Mae trethi busnes yn y dref angen sylw brys. Mae costau rent hefyd yn dor calon i unrhyw un fyddai yn dymuno cychwyn busnes. Mae’r rhaid i’r Adran Economi gael rhaglen weithredu i warchod busnesau stryd fawr. Eiliwyd y cynnig gan y Cyng. R Elwyn Thomas
Yn ôl y Cyng. Jason Humphreys y neges sydd yn dod gan Gyngor Gwynedd yw nad yw pethau mor ddrwg â hynny ym Mhorthmadog i gymharu efo llefydd eraill. Mae’r pryderu am yr agwedd yma o ddiffyg sylw teilwng i Borthmadog ar draul llefydd eraill sydd i weld yn cael pob cefnogaeth e.e. Pwllheli. Dymunai ychwanegu at gynnig y Cyng. Ab Iorwerth drwy ysgrifennu at Adran Economi Cyngor Gwynedd a’u gwahodd i gyfarfod i drafod y sefyllfa. Derbyniodd y Cyng. Ab Iorwerth y gwelliant hwn. Cytunodd y Cyng. Melfyn Edwards fod trethi busnes angen sylw brys gan nodi fod anghysondeb mawr rhwng trefi Gwynedd. Nododd y Cyng. Jason Humphreys ei fod wedi ysgrifennu yn barod ar fater trethi busnes i ofyn am eglurhad pam fod Porthmadog yn cael ei hitio mor galed ac am eglurhad o’r anghysondeb.  Maent yn targedu’r busnesau anghywir gyda busnesau ar lein ddim yn talu eu siâr.
Cytunodd y Cyng. Bethan O Rees Jones fod angen gweithredu ac angen cymorth i fusnesau bach er mwyn cadw'r siopau arbenigol mewn gwahanol feysydd sydd ym Mhorthmadog . Mae llawer o fusnesau bach yn cau oherwydd y trethi.
Penderfynwyd :  ysgrifennu yn ôl y cynnig.
267. Cyngor Iechyd Cymuned – Safonau Cenedlaethol (gohebiaeth rhif 11 mis Tachwedd)- Cyng. Melfyn Edwards.
Roedd y Cyng. Edwards wedi darllen yr adroddiad yn ofalus a chafwyd crynodeb drylwyr ganddo. Roedd yn annog y cyhoedd i wneud gwell defnydd o wasanaethau Cyngor Iechyd Cymuned er mwyn cael gwell gwasanaeth o adnoddai lleol e.e. Ysbyty Alltwen, nyrsys cymunedol a.y.b. Teimlai fod y cyswllt lleol wedi ei golli a body n bwysig cael hyn yn ôl
Penderfynwyd :  derbyn ei adroddiad gyda diolch.
268. Undeb Credyd – Cyng. Alwyn Gruffydd.

Adroddodd y Cyng. Gruffydd fod y mater hwn yn codi yn dilyn y cyhoeddiad a’r pryder fod cangen banc Nat West yn cau yn y dref. Mae yn awyddus i edrych i mewn i’r posibilrwydd o sefydlu undeb credyd yn lleol. Gallai’r gwasanaeth i bobl busnes ac i’r cyhoedd fod yn well drwy ddefnyddio undeb credyd. Mae’r arian yn cael ei ddefnyddio yn lleol ac yn hwb i’r economi leol. Cynigiai’r Cyng. Gruffydd ofyn i Undeb Credyd Llechen ddod i siarad efo’r Cyngor Tref i roi gwybodaeth am gredydau undeb a chymorth ac arweiniad ar sut i sefydlu un. Teimlai y dylid edrych i mewn i hyn cyn i fwy o fanciau gau yn yr ardal. Nodwyd fod Undeb Credyd Llechen  yn cynnal sesiynau yn Blaenau Ffestiniog yn wythnosol. Eiliwyd y cynnig gan y Cyng. D. Ifor Jones.
Penderfynwyd : Ysgrifennu yn ôl y cynnig .
269. Y farchnad ger y Parc – Cyng. Angharad ab Iorwerth.

Adroddodd y Cyng. Ab Iorwerth fod hyn wedi codi o Bwyllgor Grŵp Mynediad oedd wedi mynegi pryder am beryglon traffic yn Heol y Parc. Mae’r peryglon yn fwy yn ystod tymor y farchnad a phlant yn dod allan o’r parc . Mae llawer o bobl wedi mynegi pryder am hyn. Cynigiai’r Cyng. Ab Iorwerth y dylid ysgrifennu at y swyddog yng Nghyngor Gwynedd sydd yn gyfrifol am Farchnad Porthmadog gan ofyn iddynt ystyried tri pheth:
1) newid diwrnod y farchnad.

2) symud lleoliad y farchnad tu fewn i’r parc.

3) a yw gweithwyr /stondinwyr y farchnad yn cael eu monitor/gwirio i warchod y cyhoedd.

Eiliwyd y cynnig gan y Cyng. Alwyn Gruffydd.

Roedd y cynghorwyr yn gefnogol ond pryderai’r Cyng. Richard Williams am loriau mawr yn mynd  fewn i’r parc. Cefnogai ail leoli’r farchnad efallai i un o feysydd parcio eraill yn y dref.
Penderfynwyd : trwy fwyafrif i ysgrifennu yn ôl y cynnig gwreiddiol.
270. Anghenion tai yn ardal Porthmadog - Cyng. Richard Williams.

Cyfeiriodd y Cyng. Williams am erthygl ddiweddar yn y wasg leol oedd yn cyfeirio at weithredu yn ardal Penygroes ar fater anghenion tai. Pryderai nad oed dim wedi digwydd yn ardal Porthmadog er trafod y mater sawl tro. Mae stoc tai heddiw yn llai na 2009. 44 o dai cyngor wedi eu gwerthu. 3 tŷ fforddiadwy sydd wedi ei adeiladu yn lleol ers 2009 a hynny ym Morfa Bychan. Roedd y Cyng. Williams yn cynnig y dylid ysgrifennu at Cyng. Ioan Thomas, Aelod Cabinet, Cyngor Gwynedd i ofyn beth yw'r cynllun hir dymor i adeiladu tai fforddiadwy, aml bwrpas i bobl leol ac achub cymuned. Eiliwyd y cynnig gan y Cyng. Melfyn Edwards.
Cynigiodd y Cyng. Jason Humphreys welliant i’r cynnig sef y dylid aros tan fis Mawrth. Disgwylir penderfyniad adroddiad y cynllun unedol erbyn hynny fydd yn dangos tir datblygu ar gael yn yr ardal. Eiliwyd y cynnig yma gan y Cyng. Simon Brooks nododd fod gormod o dai yn cael eu codi yng Ngwynedd ond dim ym Mhorthmadog. Mae siâr Porthmadog i weld yn mynd i Griccieth a Porthmadog.
Penderfynwyd :  Trwy bleidlais o 9 o blaid a 3 yn erbyn cefnogi’r gwelliant ac aros i dderbyn canlyniadau’r arolwg cyn penderfynu ar y camau nesaf.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Chwefror – 7fed o Chwefror 2017).
· Biniau stryd Borth y Gest – Cyng. Angharad ab Iorwerth.

271. Rhestr gohebiaeth /aros am ateb.
Penderfynwyd :  Derbyn y wybodaeth.
GOHEBIAETH:

272. Alun Davies AC – Strategaeth Iaith (ymateb i lythyr rhaglen Tachwedd 2016, cofnod 183).
Penderfynwyd:  Derbyn y wybodaeth.
273. Guto Bebb AS - Diweddariad ar Swyddfa Cyllid a Thollau Ei Mawrhydi, Porthmadog.
Penderfynwyd:  Derbyn y wybodaeth.
274. Comisiynydd Pobl Hŷn Cymru – Cylchlythyr Rhagfyr 2016.
Penderfynwyd:  Derbyn y wybodaeth.
275.  CG – Cyllid – Praesept 2017/2018.
Nodwyd fod y praesept heb ei godi ers 2014/2015. Y praesept presennol yw £53,000.
Trafodwyd y costau cynyddol sydd yn wynebu’r Cyngor Tref a’r disgwyl i ysgwyddo  costau ychwanegol yn y dyfodol ac wynebu colli rhai ad-daliadau e.e. ad-daliad costau cynnal llwybrau a Chae Chwarae Bodawen. Gall y Cyngor Tref hefyd wynebu hyd at £7,000 o gostau cynnal etholiadau Llywodraeth Leol mis Mai 2017. Ni wyddid beth fydd lefel cynnydd Cyngor Gwynedd ond gallai fod yn dros 3%.
Roedd y Pwyllgor Cyllid wedi cynnig codi’r praesept o £5,000. Cynigiodd y Cyng. R Elwyn Thomas godi’r praesept o £5,000. Eiliwyd hyn gan y Cyng. Carol Hayes gan nad oedd cynnydd wedi bod ers 2014/2015.
Cynigiodd y Cyng. Jason Humphreys godi’r praesept o 5% sef £2,650. Eiliwyd gan y Cyng. Melfyn Edwards. Ychwanegodd y Cyng. Simon Brooks y byddai’n anodd cefnogi ac esbonio cynnydd o £5,000 sef dros 9% gan fod gan y Cyngor Tref arian wrth gefn.
Nododd y Cyng. Alwyn Gruffydd y dylid codi'r praesept yn ôl lefel chwyddiant bob blwyddyn i gadw’r  cynnydd yn rhesymol.
Penderfynwyd:  0 9 pleidlais i 4 i godi’r praesept o 5% sef cynnydd o £2,650 ac ystyried ei godi efo lefel chwyddiant yn flynyddol. Bydd praesept 2017/2018 felly yn codi o £53,000 i £55,650.
276. Gweithredoedd Cae Chwarae Bodawen – copi er gwybodaeth. 
Gweithredoedd gwerthu'r tir cyn ei werthu yw’r rhain ond maent yn rhoi dyddiad pendant ac i gefnogi chwilio am rai gwerthu'r safle i’r Cyngor Tref.     
Penderfynwyd: Parhau i  wneud bob ymdrech i gael y gweithredoedd trwy'r National Grid a /neu Gyngor Gwynedd.
277. Unllais Cymru - Cae Chwarae Bodawen- (ymateb i lythyr rhaglen Rhagfyr 2016, cofnod 230). Penderfynwyd:  Derbyn y wybodaeth.
278. CG - Siôn Huws, Uwch Gyfreithiwr - Adroddiad Blynyddol y Pwyllgor Safonau 2015/2016.
Penderfynwyd:  Derbyn y wybodaeth.
279. CG – Dewi Wyn Owen, Adran Rheoleiddio –Ad-daliad am dorri llwybrau cyhoeddus y gymuned. Penderfynwyd:  Derbyn y wybodaeth.
280. Leanne Wood AC – dyddiad i gyfarfod (ymateb i lythyr rhaglen mis Mai 2016, cofnod 06).
Penderfynwyd:  Derbyn y wybodaeth.
281. Cynulliad Cymru – Ymgynghoriad ynglŷn ȃ newid enw’r Cynulliad Cenedlaethol.
Penderfynwyd: Cefnogi newid enw’r Cynulliad Cenedlaethol i Senedd Cymru.
282. Twm Edwards, Ysgrifennydd Capel Salem –  Dyfodol adeilad Capel Salem,Porthmadog.

Nodwyd nad llythyr yn gofyn am arian oedd hwn ond yn hytrach gofyn am arweiniad ar beth i’w wneud i warchod yr adeilad hwn gan nad oeddent bellach mewn sefyllfa i’w gynnal. Braf oedd deall nad oedd yr achos yn cau yng Nghapel Salem gan eu bod yn parhau i addoli yn y festri.  Bu cryn drafodaeth am wahanol ddefnydd i’r adeilad cofrestredig hwn gan gynnwys Canolfan Deuluol, Clwb Nos , Canolfan yn cynnig gwasanaethau fel Cell B yn y Blaenau e.e. ffilmiau, lle bwyta /aros. Nodwyd fod llawer o drefi eraill wedi cael grantiau loteri i ddatblygu hen adeiladau ar gyfer y gymuned. Gresynwyd am y sefyllfa sydd yn wynebu’r swyddogion ond ei fod yn arwydd o’r amseroedd. Derbyniwyd rhesymau’r swyddogion gan obeithio y gall y Cyngor  eu cynorthwyo efo’i phenderfyniadau. Cynigiodd y Cyng. R. Elwyn Thomas y dylid ymateb drwy gynnig cefnogaeth i’r swyddogion efo ceisio arweiniad ar y ffordd ymlaen.  Eiliwyd hyn gan y Cyng. Angharad ab Iorwerth ychwanegodd y dylai’r Cyngor Tref gynnig hwyluso cyfarfodydd rhwng y gwahanol asiantaethau e.e. Adran Economi, Cyngor Gwynedd.
Teimlwyd y dylai fod yn gyfarfod ar wahân i’r cyfarfod sydd am ei gael i drafod gwarchod y Stryd Fawr gan fod hwn yn fater sydd yn haeddu sylw unigol.
Penderfynwyd:  ymateb yn ôl y cynnig gan nodi cefnogaeth a dymuniad i fod yn rhan o drafodaethau am ddyfodol yr adeilad eiconig yma. Cynnig hwyluso cyfarfod rhwng swyddogion y Capel ac Adran Economi Cyngor Gwynedd.
283. Dafydd Gibbard, CG – Asesiad risg Borth y Gest (ymateb i lythyr rhaglen mis Rhagfyr 2016,

cofnod 244). Penderfynwyd:  Derbyn y wybodaeth.
284. Llywodraeth Cymru  - Taflen i godi ymwybyddiaeth  ac annog cyfranogaeth yn yr etholiadau

Llywodraeth leol ym mis Mai 2017.
Penderfynwyd:  Derbyn y wybodaeth a chyhoeddi’r linc ar wefan y Cyngor Tref.
285. Unllais Cymru – Battle’s Over – A Nation’s Tribute 100 years of Remembrance-11.11.2018.
Penderfynwyd:  Derbyn y wybodaeth.
286. Unllais Cymru – Comisiwn Cydraddoldeb a Hawliau Dynol- hysbyseb am aelodau.
Penderfynwyd:  Derbyn y wybodaeth.
287.  Steffan Jones, CG – Casgliadau bocsys ailgylchu o stryd cefn, East Avenue, Porthmadog. (ymateb i lythyr, rhaglen mis Rhagfyr 2016, cofnod 234 i John Wynn Jones).

Croesawyd yr addewid o weithredu at ddiwedd mis Chwefror 2017. Adroddodd y Cyng. Jason Humphreys ei fod wedi trefnu cyfarfod efo Steffan Jones Dydd Iau'r 12fed o Ionawr 2017.  Teimlai’r Cyng. Richard Williams y dylai fod yn rhan o’r cyfarfod gan mai ef gododd y mater hwn yn ôl yn 2014 drwy gasglu deiseb gan drigolion lleol.
Penderfynwyd:  y byddai’r Cyng. Jason Humphreys yn cyfarfod Steffan Jones ei hun ar y 12fed ac y gallai’r Cyng. Richard Williams neu unrhyw un o’r cynghorwyr lleol drefnu cyfarfod arall ag ef pe dymunent
288. Iwan ap Trefor, CG - Pwllgoleulas - gostwng uchafswm gyrru (ymateb i lythyr rhaglen mis
Tachwedd 2016, cofnod 181).
Penderfynwyd:  Derbyn y wybodaeth.
289. Materion Ariannol.

Biliau i’w talu/ Taliadau :
R J Electrics - Profi,gosod a thynnu goleuadau Nadolig 



=
£5,434.96
Cyngor Gwynedd – Torri gwair , llwybrau, Cob Crwn, Bodawen 2016/17
=
£5,410.42

(Wedi gofyn am restr dyddiadau i gadarnhau'r holl doriadau)
Scottish Power – trydan Nadolig bil wedi ei addasu -15.7.16 – 29.12.16
=
£28.90

Ashley Hughes Cyf -  papur llungopïo, waledau plastig



=
£55.10
Glenda Burke – cyflog mis Rhagfyr 2016




=
£500.88
Cyllid a Thollau EM – treth incwm cyflog clerc mis Rhagfyr  2016

=
£125.20

Derbyniadau:

Llog banc 20.11.16







=
£1.49

Llog banc 20.12.16







=
£1.44
Penderfynwyd:  talu’r biliau, nodi’r derbyniadau. Cytunwyd i aros am gadarnhad fod bob toriad yn ôl y cytundeb wedi ei gwblhau cyn danfon siec Cyngor Gwynedd. Roedd un anfoneb hwyr wedi ei dderbyn gan GL Jones Ltd am waith adnewyddu’r swings yng Nghae Chwarae Bodawen am £210.83. Penderfynwyd ei dalu gan fod y gwaith wedi ei gymeradwyo eisoes.
290. Ceisiadau Cynllunio:

i)
C16/1607/44/LL -   Cais i ddymchwel modurdy presennol a chodi estyniad newydd.


Tawelfan, 29 , Maes Gerddi, Porthmadog, Gwynedd, LL49 9LE.

Nodwyd fod datblygiadau tebyg i’w gweld mewn sawl tŷ ym Maes Gerddi ac yn y Ddôl.

Penderfynwyd:  Dim gwrthwynebiad.
291. Cais Cynllunio hwyr :

Gadawodd y Cyng. Bethan O Rees-Jones yr ystafell ac ni chymerodd unrhyw ran yn y drafodaeth.
C16/1430/44/LL - Codi tŷ preswyl deulawr pedair ystafell wely yng nghefn gwlad agored ynghyd a gosod tanc septig, a chreu mynediad gerbydol a ffordd fynediad newydd.

Tir hen Laethdy Moelwyn, Ffordd Penamser, Porthmadog, Gwynedd, LL49 9NY.
Nodwyd fod y cynllun yn un sydd yn gweddu i’r tirwedd ac roedd rhai yn cofio fod tyddyn wedi bod ar y safle hwn yn y gorffennol.
Penderfynwyd:  Dim gwrthwynebiad.

